 ԱՄՓՈՓԱԹԵՐԹ
«Սևանա լճի էկոհամակարգերի վերականգնման, պահպանման, վերարտադրման և օգտագործման միջոցառումների 2023 թվականի տարեկան ծրագիրը հաստատելու մասին» Կառավարության որոշման նախագծի վերաբերյալ ստացված առարկությունների և առաջարկությունների

	1.  ՀՀ տարածքային կառավարման և ենթակառուցվածքների նախարարություն

	ԳՍ/15.3/19683

	
	28.07.2022թ.

	1. Ծրագրից հանել 2.21 կետը, քանի որ հնարավոր չէ աղբավայրերի բարեկարգում իրականացնել՝ հաշվի առնելով, որ տարածքի բոլոր աղբավայրերը փակվելու են։ «Աղբահավաք 7-15 հարթակների կառուցումը» անհասկանալի է, քանի որ ներկայումս աղբամանների ու հարթակների տեղադիրքերի քարտեզագրման աշխատանքները ավարտական փուլում են, իսկ օրենքով չարգելված միջոցների մասը նույնպես չի համապատասխանում, քանի որ ՎԶԵԲ–ի ծրագրով այդ ուղղությամբ միջոցներ նախատեսված չեն։ 
	                               
	 Ընդունվել է:

	2. Ծրագրից հանել նաև 2.27 կետը, քանի որ նշված միջոցառումները ընդգրկված են ՀՀ կառավարության ծրագրի միջոցառումների ցանկում՝ ՏԿԵՆ-ի մասով։ 

	
	Ընդունվել է:

	2. Առողջապահության նախարարություն
	
	ԱԱ/04/17125

	
	
	14.07.2022թ.

	Դիրողություններ և առարկություններ չկան:
	
	

	3. ՀՀ ֆինանսների նախարարություն
	01/8-1/11463

	
	27.06.2022թ.

	1. Նախագծի 1-ին կետով հաստատվող «Սևանա լճի էկոհամակարգի վերականգնման, պահպանման, վերարտադրման, բնականոն զարգացման և օգտագործման միջոցառումների 2023 թվականի տարեկան ծրագիր»-ի (այսուհետ Ծրագիր) 2.5-րդ կետով նախատեսված «Որոտան-Արփա-Սևան հիդրոհանգույցի ջրային համակարգի հավատարմագրային կառավարման իրականացում» միջոցառման «2023թ. ֆինանսավորման աղբյուրը և պահանջվող գումարը սյունակում (7-րդ սյունակ) շարադրանքը վերանայման կարիք ունի (ՀՀ կառավարության 2021 թվականի հունիսի 17-ի N 1016-Ա որոշմամբ Որոտան-Արփա-Սևան հիդրոհանգույցի ջրային համակարգը սկսած 2022 թվականի հունվարի 1-ից  անհատույց օգտագործման իրավունքով փոխանցվել է «Ջրառ» ՓԲԸ-ին), քանի որ ՀՀ կառավարության 03.03.22թ. N242-Ն որոշմամբ «Որոտան-Արփա-Սևան» հիդրոհանգույցի ջրային համակարգը հավատարմագրային կառավարման հանձնելու նպատակով «Արփա-Սևան» ԲԲ ընկերության հետ կնքված պայմանագրի ժամկետը երկարաձգվել է ևս 1 տարով (մինչև 31.12.2022թ.): Բացի այդ ՀՀ վարչապետի աշխատակազմի ղեկավարի մոտ 27.05.2022թ. կայացած տարածքային կառավարման և ենթակառուցվածքների նախարարության 2023-2025թթ. ՄԺԾԾ նախագծով նախատեսված չափաքանակների մասին նախագծի քննարկման ժամանակ ձեռք է բերվել պայմանավորվածություն 2023-2024թթ. համար նախատեսել 205.8 մլն դրամ՝ «Արփա-Սևան» ԲԲ ընկերության հետ կնքված պայմանագրի երկարաձգման միջոցով աշխատանքների կազմակերպման համար։ 

	
	Ընդունվել է:
























	2. 2.13-րդ կետով նախատեսվում է գյուղական առափնյա համայնքներում ժամանակակից լոկալ մաքրման կայանների տեղադրում: Մինչդեռ չի պարզաբանվում թե կառուցվելիք մաքրման կայաններն ում սեփականությունն են դիտարկվելու, ինչպես են առնչվելու «Վեոլիա Ջուր» ՓԲԸ-ի հետ (այդ թվում մաքրման ծառայությունների սակագների ձևավորման և ծառայությունների դիմաց վճարումների առումներով)։ Այնուամենայնիվ եթե ընդգրկվելու են «Վեոլիա Ջուր» ՓԲԸ-ի կողմից սպասարկվող տարածքում և վերջինի կողմից սպասարկվող տարածքներում ջրային համակարգերը հանդիսանում են պետական սեփականություն, ուստի կարծում ենք, որ նշված վայրերում լոկալ մաքրման կայանների տեղադրումը կարող է հանգեցնել պետական բյուջեի ծախսերի ավելացման:
Հետևաբար Ծրագրում 2.13-րդ կետի նախատեսման հարցին նպատակահարմար է անդրադառնալ վերոգրյալ պարզաբանումների առկայության պայմաններում։
	
	Ընդունվել է: 
(պարզաբանված է հիմնավորման մեջ)


	3. 2.17-րդ կետի «Հանձնարարականի կատարվելիք աշխատանքների և միջոցառումների համառոտ նկարագիրը» սյունակում առաջարկում ենք «2022» թիվը փոխարինել «2023» թվով:
	
	Ընդունվել է:



	4. Նախագծի հիմնավորմամբ ներկայացված «Պետական բյուջեում կամ տեղական ինքնակառավարման մարմինների բյուջեների վրա ազդեցությունը» աղյուսակում անհրաժեշտ է ներկայացնել 2022թ. ֆինանսական գնահատականի (722,526,6 հազ. դրամ) հաշվարկ հիմնավորումները:
Միաժամանակ հարկ է նշել, որ Ծրագրի վերջնական քննարկումներին նպատակահարմար է անդրադառնալ ՀՀ վարչապետի 20.01.2022թ. N 72-Ա որոշմամբ հաստատված հավելվածի 42-րդ կետով սահմանված ժամկետում՝ ՀՀ 2023 թ. պետական բյուջեի նախագծի վերջնական տարբերակի առկայության պարագայում:

	
	Ընդունվել է :


	4.Կադաստրի կոմիտե
	ՍԹ/6268

	
	13.06.2022թ

	Դիրողություններ և առարկություններ չկան:
	


	5.Բնապահպանության և ընդերքի տեսչական մարմին
	01/007/4/2522

	
	21.06.2022

	Առաջարկություններ և առարկություններ չկա:
	
	

	6.Ջրային կոմիտե
	01/07/3173

	
	25.07.2022թ.

	Նախագծով առաջարկվող՝ Սևանա լճի էկոհամակարգի վերականգնման, պահպանման, վերարտադրման, բնականոն զարգացման և օգտագործման միջոցառումների 2023 թվականի տարեկան ծրագրի (այսուհետև՝ Ծրագիր) 2.5 կետի 7-րդ սյունակն անհրաժեշտ է խմբագրել՝ հաշվի առնելով, որ ՀՀ կառավարության 2021 թվականի հունիսի 17-ի N 1016-Ա որոշման 4-րդ կետով հաստատված դրույթը ՀՀ կառավարության 2022 թվականի մարտի 3-ի N 240-Ա որոշմամբ փոփոխվել է՝ 2023 թվականի հունվարի 1-ից սկսած, «Որոտան-Արփա-Սևան» հիդրոհանգույցի սպասարկման, շահագործման ու պահպանման աշխատանքները «Ջրառ» ՓԲԸ-ի կողմից իրականացումն ապահովելու համար:
	                               
	Ընդունվել է:


	2.Ծրագրի 2.16 և 2.17 կետերով նախատեսվող տեղեկատվությունն ամփոփվում է Նախագծի Աղյուսակ 2-ում բերված՝ «Սևան-Հրազդան էներգետիկ-իռիգացիոն համակարգից սնվող ոռոգման ջրանցքների գլխամասային ջրառի պլան-ժամանակացույցը» ձևաչափով, ուստի առաջարկում ենք Ծրագրի 2.16 և 2.17 կետերը ներկայացնել մեկ կետով՝ «2.16 Ըստ տարեկան հաստատված առավելագույն չափաքանակի Սևանա լճից ջրթողումների և ջրառների պլան-ժամանակացույցի կազմում, ներկայացում շրջակա միջավայրի նախարարություն (ապրիլ-մայիս)» խմբագրությամբ: 
Միաժամանակ անհրաժեշտ է նոր 2.16 կետում Նախագծի ընդունումից հետո որոշման հավելվածի Աղյուսակ 2-ի մասով լրացում կատարելու պահանջ չնախատեսել՝ հաշվի առնելով, որ Աղյուսակ 2-ում ներկայացվող տվյալները ջրառ իրականացնող և ջրօգտագործողների ընկերությունների համագործակցությամբ ամփոփվում են ուշ ձմռան և վաղ գարնան շրջանում առկա և կանխատեսվող տեղեկատվության հիման վրա: Նշված տեղեկատվությունն օպերատիվ-աշխատանքային բնույթի է, քանի որ օպերատիվորեն, երբեմն էական փոփոխությունների են ենթարկվում ջրաղբյուրների ջրատվությունը և ջրապահանջը՝ պայմանավորված եղանակային պայմանների և կանխատեսումների փոփոխություններով:
	
	Ընդունվել է մասնակի:
Ծրագրի 2.16 և 2.17 կետերը միացվել են և խմբագրվել է:
Աղյուսակ 2-ը անհրաժեշտ է, քանի որ  բխում է «Սևանա լճի մասին» օրենքի պահանջից 13-րդ հոդվածի 3-րդ կետի գ ենթակետի կատարման պահանջից: 


	7.Գեղարքունիքի մարզպետարան
	01 //4144-2022

	
	20.06.2022թ.

	
Առաջարկություններ չկան:
	                               
	


	8. Արտակարգ իրավիճակների նախարարություն

	01/01.1/4130

	
	23.06.2022թ.

	
Առարկություններ և առաջարկություններ չկան:
	                               
	

	9. Քաղաքաշինության կոմիտե
	01/11.4/6965

	
	26.07.2022թ.

	Դիտողություններ և առաջարկություններ չունի:
	
	

	10. Արարատի մարզպետարան
	01 //03345

	
	21.06.2022թ.

	
Առարկություններ և առաջարկություններ չկան:
	                               
	


	11.Արագածոտնի մարզպետարան

	01 /2/02740

	
	20.06.2022թ.

	
Առարկություններ և առաջարկություններ չկան:
	                               
	


	12. Կոտայքի  մարզպետարան

	01 /05.1/03418

	
	15.06.2022թ.

	Առարկություններ և առաջարկություններ չկան:
	                               
	

	13. Էկոնոմիկայի նախարարություն

	01/10166

	
	29.06.2022թ.

	Առարկություններ և առաջարկություններ չկան:
	
	 

	14. ՀՀ ԳԱԱ Կենդանաբանության և հիդրոէկոլոգիայի գիտական կենտրոն

	24-01/256

	
	24.06.2022թ.

	1. Տարեկան ծրագրի 1.1 կետով նախատեսվում է «Սևան» ազգային պարկ» պետական ոչ առևտրային կազմակերպության կառավարման համակարգի բարելավում, որի տակ չգիտես ինչու խոսվում է հանրային լողափի ստեղծման մասին, ինչը որպես կառավարման համակարգ դժվար է ընկալել
	                               
	Չի ընդունվել:
Համաձայն «Սևան» ազգային պարկ» ՊՈԱԿ-ի կանոնադրության հաստատված շրջակա միջավայրի նախարարի 2020 թվականի մայիսի 14-ի N 140-Լ հրամանի հավելվածի 11-րգ կետի 2)-րդ ենթակետի՝  միջոցառումը անմիջապես առնչվում է ազգային պարկի ռեկրեացիոն գոտու կառավարման գործընթացին


	 2. 2.6 կետ ցանցավանդակային ձկնաբուծական տնտեսության ազդեցության գնահատում Սևանա լճի էկոհամակարգի վրա:
Նման գործառույթ սահմանելիս պետք է հստակեցնել տրամադրվող միջոցների չափը ելնելով աշխատանքի ծավալներից, ինչը սակայն ծրագրով չի նախատեսված:

	
	Չի ընդունվել:
Միջոցառման պատասխանատու է հանդիսանում «Սևանի իշխանի պաշարների վերականգնման և ձկնաբուծության գարգագման» հիմնադրամը, միևնույն ժամանակ ՀՀ կառավարության 2016  ապրիլի 21-ի N 15 արձանագրային որոշմամբ հաստատված «Սևանա լճում իշխանի պաշարների վերականգման և ձկնաբուծության զարգացման համալիր ծրագիր» (այսուհետ արձանագրային որոշում), հավելվածի 13-14-րդ, 154-155-րդ, 164-166-րդ կետերով կանոնակարգվում է Սևանա լճի բնապահպանական հիմնախնդիրների  լուծմանն ուղղված ծրագրերի ֆինանսավորման և/կամ ֆինանսական աջակցության տրամադրումը:

	2.9 հոդվածով նախատեսվում է Սևանա լճի շրջակայքում ջրածածկման ենթակա տարածքներում ջրի տակ մնացած շինությունների ու ենթակաոուցվածքների մաքրման աշխատանքների իրականացում, ինչը Գիտությունների ազգային ակադեմիայի գործառույթների հետ ոչ մի կապ չունի, հետևաբար համակատարողևերի շարքից պետք է հանել Գիտությունների ազգային ակադեմիայի անվանումը:

	
	Ընդունվել է: 


	2.10  կետով նախատեսվում է Սևանա լճի և դրա ջրհավաք ավազանում ձկան և խեցզետնի պաշարների հաշվառում, օգտագործման թույլատրելի չափաքանակների սահմանում, ձվադրավայր հանդիսացող հիմնական գետերում ձկան վերարտադրման պայմանների ուսումնասիրում, բնական ձվադրավայրերի առկա վիճակի գնահատում:
Հարկ ենք համարում հիշեցնել, որ ՀՀ ԳԱԱ Կենդանաբանության և հիդրոէկոլոգիայի գիտական կենտրոնը բազմիցս տեղեկացրել է Շրջակա միջավայրի նախարարությանը, որ նշված աշխատանքների իրականացման համար տրամադրվող ֆինանսական միջոցները (7,590.4 հազ. դրամ) բավարար չեն, և կենտրոնն այդ աշխատանքների մի մասը կատարում էր իր այլ ծրագրերի հաշվին: Ուստի նշված ծրագրերի ավարտի պայմաններում հետազոտությունները պատշաճ ձևով իրականացևելու համար անհրաժեշտ է 10-11 մլն. դրամ:

	
	Ընդունվել է: 


	2.14  կետով նախատեսվում են մաքրման կայանների նախագծանախահաշվայի փաստաթղթերի մշակում և կեղտաջրերի մաքրման կայանների նախագծում, որի իրականացմանը պետք է ներգրավվել ոչ թե Գիտությունների ազգային ակադեմիան, այլ մասնագիտացված կառույցներ, օրինակ ճարտարապետության և շինարարության ձայաստանի ազգային համալսարանը:
	
	Ընդունվել է: 


	2.21 կետի հետ Գիտությունների ակադեմիան ոչ մի առնչություն չունի:
	
	Ընդունվել է: 


	2.23 կետով նախատեսվում է Սևանա լճի ջրային պաշարների հաշվառում, նոր ջրային հաշվեկշռի կազմում: Նշված գործընթացը կարող է իրականացնել Շրջակա միջավայրի նախարարության «Հիդրոօդերևութաբանության եվ մոնիթորինգի կենտրոն» ՊՈԱԿ-ը: Տարեկան ծրագրի տեքստը նույնպես խմբագրման կարիք ունի:

	
	Ընդունվել է: 


	ՀՀ ԳԱԱ ԷԿՈԼՈԳԱՆՈՈՍՖԵՐԱՅԻՆ ՀԵՏԱՋՈՏՈԻԹՅՈԻՆՆԵՐԻ ԿԵՆՏՐՈՆ
	
	

	1. Նախագծի հիմնավորման մեջ բերել ու մանրամասնել յուրաքանչյուր միջոցառման ընտրության մեթոդաբանությունը, հիմնավորումները եվ իրականացման մեխանիզմները, ինչպես նաև իրականացված միջոցառումների կատարողականի եվ հատկապես արդյունավետության գնահատման մեթոդաբանությունը: Սա կընդգծեր միջոցառումների անքննելիությունը, հիմնավորվածությունը, համակարգայնությունը, այլապես ուղակի թվարկված միջոցառումների շարք է:

	
	Ընդունվել է: 


	2. Նախագծի վերնագրում, միջոցառումների ցանկում և հիմնավորման մեջ հստակ տարանջատել «լիճ» և «ջրհավաք ավազան» հասկացությունները: Միջոցառումների ցանկում և նաև հիմնավորման տեքստում «լիճ» և «ջրհավաք ավազան» հասկացությունները հստակ տարանջատված չեն, մինչդեռ ինչպես տերմինը, այնպես էլ դրա հետ կապված միջոցառումները ունեն խիստ տարբեր բովանդակություն, էություն ու վերջնարդյունք: Անհրաժեշտ է դրանք տարանջատել համապատասխան փոփոխություններ մտցնել վերնագրի մեջ ընդգծելով ջրհավաք ավազանային մոտեցման կարևորությունը, եթե իհարկե այս ծրագրի նախագիծը ուղղված է ջրահավաք ավազանին:
	
	Չի ընդունվել: 
Սույն նախագիծը բխում է «Սևանա լճի մասին» Հայաստանի Հանրապետության օրենքի 12, 13, 14 հոդվածների պահանջներից և «Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների տարեկան  ու համալիր ծրագրերը հաստատելու մասին» Հայաստանի Հանրապետության օրենքից: Հետևաբար ձևակերպումներն ու տարեկան ծրագրի սահմանման սկզբունքը համապատասխան են վերոնշյալ օրենքներին:

	3. Ջրհավաք ավազանին վերաբերող միջոցառումների մեջ որպես կատարող/շահառու նշել ջրհավաք ավազանի մեջ մտնող բոլոր մարզերը: Ջրհավաք ավազանի վերաբերող միջոցառումների միակ կատարող/շահառուն նշվում է Գեղարգունիքի մարզը, այնինչ Սևանի ջրհավաք ավազանը ավելի մեծ է, քանի Գեղարքունիքի մարզը:
	
	Չի ընդունվել: 
Միջոցառումների համար պատասխանատու կառույցները ընտրված են ըստ միջոցառման առանձնահատկության, այլ դեպքերում պատասխանատու կատարող/համակատարող է նշանակված տարածքային կառավարման և ենթակառուցվածքների նախարարությունը

	4. Թիրախավորել ՀՀ գիտական ներուժի անհրաժեշտությունը և գիտահեն որոշումների կայացման հրամայականը Սևանի հետ կապված միջոցառումներում: Հստակ հիմնավորված չեն և պրակտիկորեն բացակայում է գիտական ժամանակից նորարական մեթոդների, հետազոտական աշխատանքների և մոնիթորինզային ռիսկահեն ու գիտահեն համակարգերի ներդրման անհրաժեշտությունը և մեխանիզմները: Գրեթե բացակայում է գիտական բաղկացուցիչը և հստակ թիրախավորումը: Չնայած ՀՀ ԿԳՄՍՆ գիտության կոմիտեն պետական նպատակային ծրագրերի միջոցով ստեղծել է ֆինանսական խողովակ որոշում կայացնող-գիտական մոտեցում ներդրման համար:
	
	Չի ընդունվել:
Ներկայացված չէ հստակ առաջարկ,


	5. Ներկայացնել 2-րդ միջոցառման մեջ բերված մոնիթորինգի ենթակա ագենտները, դրանց ընտրության աոաջնահերթությունների հիմնավորումները, ռեսուրսների առկայությունը, նոր ենթակառուվածքների, եթե դրանք նախատեսվում է ստեղծել, նպատակահարմարությունը և ՀՀ-ում առկա ռեսուսների վերլուծությունը: Միջոցառումների մեջ բերված չէ մոնիթորինգի ենթակա ագենտների շարքը, միայն առանձնացված է ռադիոակտիվ աղտոտվածությունը, ինչը անհասկանալի է, մնացած ագենտ/աղտոտիչների նկատմամբ նշված է որպես կարևոր, թե որպես նոր ագենտ: Մոնիթորինգային միջոցառումներում բացակայում է արբանյակային հեռազննման մեթոդների կիրառման մասին տեղեկատվություն, չնայած որ դրանք այսօր աշխարհում ջրային օբյեկտների և ջրհավաք ավազանների մոնիթորինգի համար լայնորեն կիրառվող գործիքներ են: 2.1 կետում նշված հիդրոկենսաբանական մոնիթորինգի իրականացման գործում անհրաժեշտ է շեշտադրել մոնիթորինգի երկու բաղադրիչները ավանդական (դասական) և արբանյակային հեռազննման (նորարարական) արբանյակային հեռազննումը:	Սևանա լճի պարագայում հեռազննման մոնիթորինգային բաղադրիչը պարտադիր պետք է լինի միջոցառումների ծրագրերում, քանզի այն հանդիսանում է Սևանա լճի ջրի որակի (պղտորության, ծաղկման, ջերմաստիճանի և այլն) և այն պայմանավորող գործոնների (կլիմայական, հիդրոկենսաբանական և այլ) տարածաժամանակային դրսևորման առանձնահատկությունները ցույց տվող կարևորագույն տեղեկատվական աղբյուր:

	
	Չի ընդունվել: 
Մոնիթորինգն իրականացվում է համապատասխան՝
«Հիդրոօդերևութաբանության և մոնիթորինգի կենտրոն» պետական ոչ առևտրային կազմակերպության կողմից կատարվող պետական նշանակության «Շրջակա միջավայրի վրա ազդեցության գնահատում  և մոնիթորինգ» ծրագրի «Հիդրոօդերևութաբանություն, շրջակա միջավայրի մոնիթորինգ և տեղեկատվության ապահովում» միջոցառման»  շրջանակներում և Գիտությունների ազգային ակադեմիայի կողմից  2023թ. ընթացքում կատարման ենթակա պետական նշանակության աշխատանքների ծրագրին 

	15. ՀՀ ԳԱԱ Սևանա լճի պահպանության
փորձագիտական հանձնաժողովի 
	Փ-24/2022

	
	24.06.2022թ.

	 ա) 1.1 կետի 2-րդ սյունակում ավելացնել միջոցառում հետևյալ բովանդակությամբ՝ 
Մշակել և հաստատել «Սևանա լճից ջրօգտագործման պայմանների սահմանման, պահպանման և վերահսկողության իրականացման կարգը հաստատելու մասին» ՀՀ կառավարության որոշում: 
	                               
	Չի ընդունվել:
Որոշման ընդունման իրավական հիմքը բացակայում է: Միաժամանակ
Սևանա լճից ջրի բացթողումների տարեկան առավելագույն քանակը սահմանվում է  «Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների տարեկան  ու համալիր ծրագրերը հաստատելու մասին» օրենքի 6.1 կետով 

	բ) 2.16 կետի 3-րդ սյունյակում՝ որպես առաջարկվող միջոցառման համառոտ նկարագիր, նշել՝ Սևանա լճից ջրբացթողումների և ջրառների ծավալներին, ռեժիմներին ու հաշվառմանը ներկայացվող օրենսդրական և տեխնիկական ընդունելի պայմանները, չափորոշիչները և հիմքերը:
	
	Չի ընդունվել: 
Համաձայն «Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների տարեկան  ու համալիր ծրագրերը հաստատելու մասին» օրենքի 6.1 կետի սահմանվում է Սևանա լճից ջրի բացթողումների տարեկան առավելագույն քանակը սահմանվում է  մինչեւ 170 մլն մ3 

	գ) Համաձայն «ՀՀ Սևանա լճի մասին» օրենքի 13-րդ հոդվածի 3-րդ կետի ա/ ենթակետի պահանջների «Տարեկան ծրագիրը ներառում է նաև նախատեսված աշխատանքների ընթացիկ և սպասվելիք կատարողականի վերլուծությունը», որը սակայն ներառված չլինելով նախագծում, հանարավորություն չի տալիս գնահատելու, նախորդ տարիների ծրագրերում ներառված, միջոցառման կատարման ընթացքը:
	
	Չի ընդունվել: 
Համաձայն «ՀՀ Սևանա լճի մասին» օրենքի 14-րդ հոդվածի 4-րդ կետի Տարեկան ծրագրի կատարման մասին հաշվետվությունը ներառում է վերլուծականներ

	դ) Որոշման նախագծում հստակ չէ, թե ինչպես է ապահովվելու ֆինանսավորումը, մասնավորապես «Գյուղական առափնյա համայնքներում ժամանակակից լոկալ մաքրման կայանների տեղադրումը», պետք է քննարկվեն նաև հետագա շահագործման հետ կապված ծախսերը:
	
	Չի ընդունվել: 
Ֆինանսավորուման աղբյուրը նշված է 7-րդ սյունակում, իսկ հետագա շահագործման հետ կապված ծախսերը կիրականացվեն համաձայն «Սևանա լճի ավազանի Վարդենիկ և Ծովինար բնակավայրերի կեղտաջրերի հեռացման և համատեղ մաքրման համակարգի ստեղծում» ծրագրի: Մաքրման համակարգն հանդիսանալու է համայնքի սեփականություն:

	ե) Եթե միջոցառումների իրականացումը կրում է պարտադիր բնույթ, հստակ չէ, օրինակ, ինչպիսի մեխանիզմներ են կիրառվելու տնտեսվարողներին՝ կենսաբանական մաքրման կայաններ տեղադրել պարտադրելու համար:
	
	Չի ընդունվել: 
Սևանա ազգային պարկի տարածքում ցանկացած գործնեություն անցնում է շրջակա միջավայրի վրա ազդեցության գնահատում, որտեղ նախատեսվում է մաքրման կայանների տեղադրում: 

	զ) Սևանա լճի ջրածածկման ենթակա տարածքներում տարբեր բնույթի հանքավայրերի ռեկուլտիվացիայի խնդիրների քննարկում:
	
	Չի ընդունվել: 
Սևանա լճի շրջակայքում  ջրածածկ և ջրածածկման ենթակա տարածքներում անտառմաքրման աշխատանքներն իրականացվում է համաձայն հավելվածի 2.7 կետով նախատեսված միջոցառման

	է) Մարզում գոյություն ունեցող 4 մաքրման կայանների նախագծման հզորության ապահովման միջոցառումների իրականացման խնդիրների քննարկում:
	
	Չի ընդունվել: 
Հավելվածի 2.14 կետով նախատեսվում է հետևյալ միջոցառումը՝ Գավառի, Մարտունու և Վարդենիսի կեղտաջրերի մեխանիկական մաքրման կայաններում կենսաբանական մաքրման և տիղմի մշակման կառուցվածքների շինարարության նախագծանախահաշվային փաստաթղթերի մշակում, կենսաբանական մաքրում իրականացնող կեղտաջրերի մաքրման կայանների նախագծում

	16. Սևանի իշխանի պաշարների վերականգնման և ձկնաբուծության զարգացման հիմնադրամ
	02/06

	
	20.06.2022թ.

	 Սևանի իշխանի երկու ենթատեսակների, ինչպես նաև Սևանի կողակի և բեղաձկան պաշարների վերականգնման նպատակով առաջարկվում է վերականգնել և հատուկ հսկողության տակ պահել Սևանա լիճ թափվող 9 հիմնական գետերը, որոնք ձվադրավայր են հանդիսացել վերոնշլալ ձկնատեսակների համար:
Սկզբնական շրջանում կարելի է վերականգնել առնվազն երկու գետ, իսկ անհրաժեշտ նվազագույն և վերոնշյալ ձկնատեսակների պաշարների բարելավման տեսանկյունից բավարար կլինի, եթե վերականգնվի և պահպանվի', Մասրիկ գետի ստորին 10-12 կիլոմետրանոց հատվածը և Կարճաղբյուր գետի ստորին հոսանքի 3.5-5 կիլոմետրանոց հատվածը:
Մասրիկ գետի դեպքում, նշված հատվածը գտնվում է բնակավայրերից դուրս, այդտեղից ոռոգման նպատակով ջրառ չի արվում և մշտապես ջրառատ է: Այդ հատվածում հարկավոր է ընտրել ավազոտ ծանծաղուտներ և պահպանել հսկողության տակ' որպես ձվադրավայր: Ծանծաղուտների մոտ հարկավոր է կառուցել մշտական հետազոտման կայան:
Մշտական հետազոտման կայանը պետք է ունենա' պահակակետ, ավազաններ նախատեսված Սևանի իշխանի տարբեր չափի մանրաձկների կլիմայավարժեցման համար, բնական պայմաններում բեղմնավորված ձկնկիթի տեղակայման հնարավորություն և ձվադրման նպատակով լճից դեպի գետի վերին հոսանք միգրացվող ծնողական կազմի հավաքագրման ավազան-թակարդ:
Կայանների մասնագիտական սպասարկման, ինչպես նաև անհրաժեշտ քանակության մանրաձկներ և բեղմնավորված ձկնկիթ ձեռքբերելու համար կարելի է համագործակցել «Սևանա լճում իշխանի պաշարների վերականգնման և ձկնաբուծության զարգացման» համալիր ծրագրի շրջանակներում գործող կազմակերպությունների հետ:
Կարճաղբյուր գետի պարագայում մշտական հետազոտման նմանատիպ կայան ևս հարկավոր է: Այդ նպատակով Սևանի իշխան ՓԲԱ ՀՀ կառավարության որոշմամբ ստացել է նաև համապատասխան հողատարածքներ' ընդամենը շուրջ 21 հա մակերեսով: Համագործակցության արդյունքում կարելի է նշված հատվածը ևս շահագործել:
Կարճաղբյուր գետի ստորին հոսանքում սակայն կարող է դիտվել ջրի սակավություն: Գետի այդ հատվածում առկա են ադբյուրներ և դրանք ապահովում են որոշ քանակության հոսք, ինչը բավարար է մշտական հետազոտման կայանի նորմա} գործունեության համար, սակայն վերոնշյալ 3.5-5 կիլոմետրանոց հատվածում, որտեղ կան նաև. բնական ձվադրավայրեր դառնալու ունակ վայրեր, ոռոգման հետևանքով գետը կարող է ամբողջովին ցամաքեր.
Այս խնդրից խուսափելու համար առաջարկվում է սահմանաել այդ գետից ոռոգման նպատակով իրականացվող ջրառի հստակ կետեր, այդ կետերում կառուցել կառավարելի ջրբաժաններ և դրանք պահել մշտական հսկողության տակ' թույլ չտալով, որ խախտվի գետի էկոլոգիական թողքը:

	
	Չի ընդունվել:
Առաջարկությունը նախապես քննարկել «Սևանա լճում իշխանի պաշարների վերականգնման և
ձկնաբուծության զարգացման համալիր ծրագրի շրջանակներում
մանրաձկան բացթողնման գործընթացի և Սևանա լճի էնդեմիկ ձկնատեսակների վերականգման միջոցառումների ծրագրի մշակման ու իրականացման գործընթացի համակարգման աշխատանքային խումբ Սևանա լճում իշխանի պաշարների վերականգնման և
ձկնաբուծության զարգացման համալիր ծրագրի շրջանակներում
մանրաձկան բացթողնման գործընթացի և Սևանա լճի էնդեմիկ ձկնատեսակների վերականգման միջոցառումների ծրագրի մշակման ու իրականացման գործընթացի համակարգման աշխատանքային խումբ ստեղծելու, դրա անհատական կազմն ու աշխատակարգը հաստատելու  և հայաստանի հանրապետության բնապահպանության նախարարի 2016 թվականի հունիսի 6-ի N 138-Ա հրամանն ուժը կորցրած ճանաչելու մասին» շրջակա միջավայրի նախարարի 2021 թվականի ապրիլի 13-ի N 120-Ա հրամանով (այսուհետ՝ հրաման N 120-Ա) ստեղծված հանձնաժողովում

	1. Որպեսզի հետագայում Սևանի իշխանի պահպանված ենթատեսակների, կողակի և բեղաձկան պաշարները վերականգնվեն և լինի բնական ինքնավերականգնում, հարկավոր է կարգավորել ձկնորսությունը Սևանա լճում, իսկ Սևան թափվող հիմնական գետերում իրականացնել ներքոնշլալ գործողությունները:
Մշակել և կիրառել գետերի կառավարման համակարգ ըստ ջրառի, որի դեպքում կբացառվի Սևանա լիճ թափվող գետերի, կամ դրանց առանձին հատվածների բնապահպանական թուղքերի խախտումը: Այս նպատակով տեդադրել ավտոմատ ջրաչափեր գետերի և դրանց առանձին հատվածների վրա, որտեղից կիրականացվի նշանակալի քանակության ջրառ: Սահմանել ոռոգման նպատակով իրականացվող ջրառի հստակ կետեր, այդ կետերում կառուցելով կառավարելի ջրբաժաններ:

	
	Չի ընդունվել:
Առաջարկությունը նախապես քննարկել շրջակա միջավայրի նախարարի 2021 թվականի ապրիլի 13-ի N 120-Ա հրամանով ստեղծված հանձնաժողովում

	2. Ապահովել անհրաժեշտ պայմաններ բոլոր ձկների, մասնավորապես' իշխան, կողակ, բեղաձուկ և կարմրախայտ, նորմալ միգրացիան բոլոր հիմնական (տարվա ընթացքում բնական պատճառներով չցամաքող) գետերում, այնպես, որ ջրառ իրականացնելու դեպքում ձկները չվնասվեն, մասնավորապես չհայտնվեն ոռոգվող դաշտավայրում: Վերականգնել գետերի խախտված հուները և վերացնել միգրացիային խոչնդոտող այլ արգելքները:

	
	Չի ընդունվել:
Առաջարկությունը նախապես քննարկել շրջակա միջավայրի նախարարի 2021 թվականի ապրիլի 13-ի N 120-Ա հրամանով ստեղծված հանձնաժողովում

	3. Հաշվառել և գրանցել այն բոլոր կետերը, որտեդից գետ է ներթափանցում կոյուղաջուր մարդկանց զուգարաններից և անասնագոմերից: Այնուհետև մշակել այդ հոսքաջրերի գետ մուտք գործելու կանխման հստակ համակարգ' ըստ էության գործադրելով օրենքի պահանջը: Խնդիրը լուծել շահավետ միջոցառումներով' առանձին համայնքներում և վայրերում կառուցելով այդ հոսքաջրերից բնական գազի և պարարտանյութերի ստացման կայաններ:

	
	

	4. Մաքրման կայանների վերազինում ն/կամ կառուցում: Ինչպես գիտենք Սևանա լճի ավազանում ներկայում առկա են 3 խոշոր մաքրման կայաններ' Գավառի, Վարդենիկի և Մարտունու, որոնք սակայն իրականացնում են միայն մեխանիկական մաքրում: Կարևորվում է, որ նշված մաքրման կայանները զինվեն կենսաբանական, երբեմն էյ քիմիական մաքրման համակարգերով, որը հնարավորություն կտա նվազեցնել սնուցող նյութերի ներհոսքը Սևանա լիճ:

	
	Չի ընդունվել:
Հավելվածի 2.14 կետով նախատեսվում է հետևյալ միջոցառումը՝ Գավառի, Մարտունու և Վարդենիսի կեղտաջրերի մեխանիկական մաքրման կայաններում կենսաբանական մաքրման և տիղմի մշակման կառուցվածքների շինարարության նախագծանախահաշվային փաստաթղթերի մշակում, կենսաբանական մաքրում իրականացնող կեղտաջրերի մաքրման կայանների նախագծում

	5. Դիտարկել (հետազոտել, ուսումնասիրել) գետերի վրա փոքր ավազանների կառուցման հնարավորությունը/արդյունավետությունը, հաշվի առնելով որ դրանք կարող են հանդես գալ որպես' սնուցող նյութերը գետի ջրից նվազեցնող, գետի բերած տիղմը և այլ նստվածք առաջացնող աղտոտիչները կուտակող ավազաններ: Այդ ավազանները կարող են ունենալ նաև այլ դրական նշանակություն, մասնավորապես դրանցում կարող է բուծվել օրինակ' մարդու սննդի համար պիտանի կենդանիներ' խեցգետին, կողակ, արծաթափայլ կարաս և այլն, ինչպես նաև իշխան ձկան կեր հանդիսացող կենդանիներ, օրինակ' կողալողեր, այլ մանր ջրային կենդանիներ և միջատների թրթուրներ: Կարլի է դիտարկել նաև այդ ավազաններում զոոպլանկտոն աճեցնելու ն. Սևանա լիճ բաց թողնելու հեռանկարները, հաշվի առնելով այն հանգամանքը, որ գոոպլանկտոնը ոչ միայն սնունդ է օրինակ սիգ ձկան համար, այլ նաև սնվում է ցածրակարգ ջրիմուռներով' կանխելով Սևանա լճի ծաղկումը:

	
	Չի ընդունվել:
Առաջարկությունը նախապես քննարկել շրջակա միջավայրի նախարարի 2021 թվականի ապրիլի 13-ի N 120-Ա հրամանով (այսուհետ՝ հրաման N 120-Ա) ստեղծված հանձնաժողովում


	6. Սևանա լճի ավագանում, գետերի հարևանությամբ համայնքների բնակիչների կողմից բազմացվում և/կամ աճեցվում են օտարածին ձկնատեսակներ, մեծամասամբ ծիածանախայտ, ինչն արգելված է Սևանա լճի ավազանի համար: Ծիածւսնախայտի հնարավոր ներթափանցումը գետեր, ինչն արդեն բազմիցս արձանագրվել է, հղի է լուրջ վտանգներով: Մի կողմից այդ ձկնտեսակը, հայտնվելով հիմնական ձվադևավայր հանդիսացող գետեր, պոտենցիալ վտանգ է էնդեմիկ ձկնատեսակների էկոլոգիական խորշի գրավման տեսանկյունից, մյուս կողմից այն կարող է էականորեն փոխել գետերի և լճի կենսաբազմագանությունը և հետևապես բացասական ազդեցություն թողնել նաև լճի ջրի որակի վրա: Այդ ձկնաբուծարաններում չեն պահպանվում նաև ձկների վարակների տարածումը կանխող պայմանները: Բնապահպանական նոր աղետը կանխելու համար հարկավոր է լուրջ քայլեր ձեռնարկել Սևանա լճի ավազանում առկա բոլոր մանր ու միջին ձկնաբուծարաններում ծիածանախայտի և այլ օտարածին ձկնատեսակների բուծման բացառման և հիվանդությունների տարածման կանխման ուղղությամբ: Խնդիրը հնարավորինս անցեցում լուծելու համար «Սևանի իշխանի պաշարների վերականգնման և ձկնաբուծության զարգացման» Հիմնադրամը կարող է արտոնյալ պայմաններով օրինական դաշտում գրանցված և անհրաժեշտ պայմաններ ունեցող ձկնարտադրողներին տրամադրեւ Սևանի իշխանի և կարմրախայտի կենսունակ մանրաձուկ: Այս փուլում անհրաժեշտ է գույքագրել բոլոր մանր ու միջին ձկնաբուծարանները և վերահսկեւ դրանց գործունեությունը:
	
	Չի ընդունվել:
Առաջարկությունը նախապես քննարկել շրջակա միջավայրի նախարարի 2021 թվականի ապրիլի 13-ի N 120-Ա հրամանով (այսուհետ՝ հրաման N 120-Ա) ստեղծված հանձնաժողովում


	ՀՀ արդարադատության նախարարության
	
	/27.4/34353

	
	
	05.08.2022թ.

	«Սևանա լճի էկոհամակարգի վերականգնման, պահպանման,  վերարտադրման և օգտագործման միջոցառումների 2023 թվականի տարեկան ծրագիրը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը. 
1. «Սևանա լճի մասին» ՀՀ օրենքի 13-րդ հոդվածի 1-ին մասի համաձայն՝ Համալիր և Տարեկան ծրագրերը ներառում են՝
«ա) հիմնական նպատակներն ու խնդիրները.
բ) տեղեկանք Սևանա լճի ու նրա ջրհավաք ավազանի ջրային պաշարների, կենդանական ու բուսական աշխարհի, էկոլոգիական ենթահամակարգերի մասին.
գ) նախատեսված աշխատանքների ծավալները, դրանց իրականացման ժամանակացույցը.
դ) նախատեսված աշխատանքների ֆինանսավորման համամասնությունները.
ե) ծրագրերի կատարման սկզբունքները և նախատեսված աշխատանքների իրականացման առաջնահերթությունները.
զ) Սևանա լճում և նրա էկոտոնային տարածքում Հայաստանի Հանրապետության կառավարության սահմանած կարգով գործունեություն իրականացնելու սկզբունքները, եղանակները և տեսակները.
է) այլ պայմաններ, որոնք անհրաժեշտ են ծրագրերի համակողմանի ներկայացման համար:»:
Նախագծում, Նախագծին կից ներկայացված Հավելվածում (այսուհետ՝ Հավելված)   և Նախագծին կից ներկայացված հիմնավորման մեջ բացակայում են դրույթներ, որոնք սահմանված են «Սևանա լճի մասին» ՀՀ օրենքի 13-րդ հոդվածի 1-ին մասի բ) կետով՝ այն է՝ «տեղեկանք Սևանա լճի ու նրա ջրհավաք ավազանի ջրային պաշարների, կենդանական ու բուսական աշխարհի, էկոլոգիական ենթահամակարգերի մասին.» և ե)  կետով ՝ «ծրագրերի կատարման սկզբունքները և նախատեսված աշխատանքների իրականացման առաջնահերթությունները.»:
Հետևաբար, հաշվի առնելով վերոգրյալը, առաջարկում ենք վերախմբագրել Նախագիծը՝ լրացնելով «Սևանա լճի մասին» ՀՀ օրենքի 13-րդ հոդվածի 1-ին մասի «բ» և «ե» կետերով նախատեսված դրույթները:  

	
	Ընդունվել է
«Սևանա լճի ու նրա ջրհավաք ավազանի ջրային պաշարների, կենդանական ու բուսական աշխարհի, էկոլոգիական ենթահամակարգերի մասին» տեղեկանքը կցած է նախագծին։
[bookmark: _GoBack]«Ծրագրերի կատարման սկզբունքները և նախատեսված աշխատանքների իրականացման առաջնահերթությունները»-ի վերաբերյալ լրացում է կատարվել հիմնավորման մեջ։ Բացի այդ «Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների տարեկան ու համալիր ծրագրերը հաստատելու մասին» օրենքի 4-րդ հոդվածի 2-րդ մասով սահմանված է , որ «Համալիր ծրագրի աշխատանքների իրականացումը հիմնված է «Սևանա լճի մասին» ՀՀ օրենքի 11-րդ հոդվածով սահմանված սկզբունքների վրա», իսկ «Սևանա լճի մասին» օրենքի 12-րդ հոդվածի 4-րդ մասով սահմանված է, որ «Համալիր ծրագրով նախատեսված աշխատանքների իրականացման տարեկան համամասնությունները սահմանում է կառավարությունը, և դրանք արտացոլվում են Սևանա լճի մասին տարեկան ծրագրերում (այսուհետ` Տարեկան ծրագիր):»։ 

	2. Հավելվածի 1.1 կետի 1-ին ենթակետում «կազմակերպել» բառը անհրաժեշտ է փոխարինել «կազմակերպում» բառով, իսկ 3-րդ ենթակետում «Կառավարութոյն 2006 թվականի մարտի 23-ի N 397-N  որոշման» բառերը անհրաժեշտ է փոխարինել «Կառավարության 2006 թվականի մարտի 23-ի N 397-Ն որոշման» բառերով: Միևնույն ժամանակ՝ անհրաժեշտ է Հավելվածի 1.2 կետում «ներկակացման» բառը փոխարինել «ներկայացման» բառով:
	
	Ընդունվել է:

	3. «Նորմատիվ իրավական ակտերի մասին» օրենքի 21-րդ հոդվածի 2-րդ մասի համաձայն՝ «Արգելվում են նորմատիվ իրավական ակտում կատարել բառերի կամ տերմինների անհարկի կրճատումներ, ինչպես նաև բառերի կամ տերմինների հապավումներ:»: Հաշվի առնելով վերոգրյալը, անհրաժեշտ է Հավելվածի 1.1 կետի «Համակատարողը» սյունակի «ՀՀ ԳԱԱ» հապավման փոխարեն օգտագործել «Հայաստանի Հանրապետության գիտությունների ազգային ակադեմիա» բառերը: Միևնույն ժամանակ՝ 2.3 կետում «ՀՀ ԳԱՍ» հապավման փոխարեն անհրաժեշտ է օգտագործել «ՀՀ ԳԱԱ» հապավումը:
	
	Ընդունվել է:

	4. Հավելվածի 2.1 կետի «2023թ. ֆինանսավորման աղբյուրը և պահանջվող գումարը» սյունակում «միջոցառման» բառից հետո անհրաժեշտ է հանել «չակերտ» կետադրական նշանը:
	
	Ընդունվել է:

	5. Հավելվածի 2.9 կետի «Համակատարողներ» սյունակից անհրաժեշտ է հանել «համաձայնությամբ» բառը, քանի որ ըստ Հայաստանի Հանրապետության կառավարության  2021 թվականի փետրվարի 25-ի «Կառավարության աշխատակարգը հաստատելու մասին» թիվ 252-Լ որոշման 121-րդ կետի՝ «Վարչապետն անձամբ կամ վարչապետի աշխատակազմի ղեկավարի միջոցով հանձնարարականներ է տալիս Կառավարության անդամներին և պետական կառավարման համակարգի մարմինների ղեկավարներին:», իսկ ՀՀ Սահմանադրության 159-րդ հոդվածի համաձայն՝ «Պետական կառավարման համակարգի մարմիններն են նախարարությունները, ինչպես նաև Կառավարությանը, վարչապետին և նախարարություններին ենթակա այլ մարմիններ, որոնց կազմավորման կարգը և լիազորությունները սահմանվում են օրենքով:»: Սույն դիտողությունը վերաբերում է նաև Հավելվածի 2.14 և 2.21 կետերին:
	
	Ընդունվել է:

	6. «Նորմատիվ իրավական ակտերի մասին» օրենքի 21-րդ հոդվածի 2-րդ մասի համաձայն՝ «արգելվում են նորմատիվ իրավական ակտում կատարել բառերի կամ տերմինների անհարկի կրճատումներ, ինչպես նաև բառերի կամ տերմինների հապավումներ», հետևաբար Հավելվածի աղյուսակ N 2-ի 2-րդ սյունակում հարկավոր է խուսափել բառերի կրճատումներից:
	
	Ընդունվել է:



